
 
STATE EN HAWAII 

KEMPA EN SUKUHL 

Pakair ong Pahpa oh Nohno Kan, Sounsilasil Kan, oh 
Tohnsukuhl Kan: En Pwihn en Sounpei Ah Pekipek 

Ale Ire Kan Pid Tohnsukuhl Men 
 
Kosonned en Every Student Succeeds Act en 2015 (ESSA) kasalada me pwihn en sukuhl koaros, iangahki 
Kempa en Sukuhl en Hawaii (DOE), kihong pwihn en sounpei, ni ah peki, eden touhnsukuhl laud kan, ia wasa 
re kin mihmi ie, oh neirail nempe en dengwa. Mehnda me tohndoadoahk en pwihn en sounpei kin 
koangoangehki tohnsukuhl junior oh senior kan en iang sounpei, kosonned wet mweidang sounpei peki ire 
kan pid tohnsukuhl koaruhsie nan sukuhl en “secondary” kan. Tohnsukuhl en sukuhl en secondary kan 
wehwehki tohnsukuhl en sukuhl en middle, intermediate, oh high kan. Met pil wehwehki tohnsukuhl kan nan 
pwihn 7 lel 12 me iang sukuhl me kapatpene pwihn en sukuhl tohot (ni karasepe, K-7, K-8, K-9, K-11, K-12, 
7-12). 

 
Ma tohnsukuhl laud men (sounpar 18 de laud sang) de pahpa de nohno/sounsilasil men sohte  mwauki DOE 
en kihda ire pwukat me pwihn en sounpei peki ale, tohnsukuhl de ah pahpa, nohno, de sounsilasil men kak 
“opt-out” oh peki sohte iang kihda ire pwukat.  Pwehn wia met, re anahne kadaralahng sukuhl kisin likou ieu 
me re sainih me peki sohte iang ale kihda ire pwukat. Kisin likou pekipek met anahne kaselehda eden 
tohnsukuhl oh ah rahn en ipwidi. DOE wiahda kisin doaropwe en “opt-out” pid pwihn en sounpei pwehn sewese 
tohnsukuhl oh arail pahpa, nohno, de sounsilasil kan peki sohte iang kihda ire pwukat. Ke kak ale doaropwe 
wet nan webpage en ni http://bit.ly/FERPAHI. 

 

“Pekipek en sohte iang kihda ire kan pid tohnsukuhl adahniki “opt-out” kak wiawi ni parh pwon. Pahpa, nohno, 
sounsilasil, de tohnsukuhl kan anahne kadarala doaropwe en “opt-out” rahn 10 mwurin ah tepida iang sukuhl. 
Ma sukuhl alehda pekipek wet mwurin arail kihdangehr Inter-Service Recruitment Council (IRC) ire kan, 
pekipek en “opt-out” pahn kauhdi pekipek en IRC kan mwuri ni arail peki ale ire kan sang DOE. Ma pahpa, 
nohno, sounsilasil, de tohnsukuhl men sohte kadarala pekipek en “opt-out”, ire kan pid tohnsukuhl kak kihong 
pwihn kan nin duwen kosonned en wehi mweidongehr. 

 
Sukuhl pahn kolokol ahmw pekipek. Ma ke kadarala pekipek en “opt-out” nan pahr me nekiehr kan, se 
pahn wauneki pekipeko ni ansou me tohnsukuhl sohlahr iang sukuhl nan sisdem en DOE en Hawaii de 
ni ansou me tohnsukuhl kihsang pekipeko oh mwahuki iang pirokiram. 

